
■ L’AURA

In zic dal tut

(lq) Encunter la fin da la Segun-
da guerra mundiala han trup-
pas alliadas bumbardà citads e
vischnancas svizras. Uschia ils
22 da favrer 1945. Quel di han
las truppas americanas bittà
bumbas sur Stein am Rhein, Val
S. Pieder e Rafz. 18 persunas èn
mortas. Ils Alliads avevan cu-
menzà gia pli baud a bumbardar
citads e localitads svizras. En tut

èn 84 persunas mortas da las to-
tal 70 attaccas. Igl è mai gartegià
d’eruir pertge ch’ils Alliads han
bumbardà lieus en Svizra. En il
cas dals 22 da favrer han els con-
cedì sbagls da navigaziun. Basilea
e Berna èn vegnids tutgads ils 4
da mars 1945. In onn avant ave-
va il president american Franklin
D. Roosevelt s’exculpà pervi dals
bumbardaments.

Las bumbas avant 60 onns

Il bumbarda-
ment da Rafz
dals 22 da
favrer 1945
ha destruì il
lieu turi-
tgais. KEYSTONE

(lq) La fin da l’emna passada
ha l’emprim chaun svizzer
spezialisà per impedids da
l’udida demonstrà a Cuira sias
abilitads. A chaschun d’ina
dieta da l’organisaziun «pro au-
dito» ha Nano pudì persvader
radund 60 persunas. El e ses fu-
turs cumpogns assistan a persu-
nas cun impediments da l’udi-

da. Els annunzian al patrun u a
la patruna cura ch’il svegliarin
stgalina u cura ch’i stgalina a la
porta d’entrada. Il chaun, en
cumpagnia da l’impedì, fa era
attent quel sch’insatgi cloma. Ils
chauns vegnan preparads sin lur
pensum durant ina scolaziun
d’in onn. Suenter vegn el duvrà
sco chaun d’assistenza.

Las salinas han il sal che va or
KEYSTONE

Adina pli difficil da 
chattar voluntaris

Il generalesser è fitg dependent da la collavuraziun gratuita
■ (anr/gc) Sco quai che la revi-
sta da l’Associaziun da las
vischnancas svizras relata en
sia nova ediziun, èn las visch-
nancas pli e pli dependentas da
la lavur voluntaria e gratuita
che vegn prestada da la popula-
ziun. I vegn dentant constatà ch’i
saja adina pli grev da chattar la
glieud per tala lavur na pajada.
L’Associaziun numnada ha per-
quai previs dad arranschar questa
primavaira ina dieta per discutar
strategias, co promover dapli l’en-
gaschi da voluntaris.

Raschuns per main interess
L’engaschi voluntari e gratuit è
ina pitga impurtanta dal sistem
da milissa. El enritgescha era la
vita politica e sociala cun pussi-
bilitar ina purschida variada sin
il champ cultural e sportiv. Ma i
dat era cunfins. L’individualis-
sem creschent, main interess vid
la vita publica e la mancanza da
temp reduceschan la prontezza

da s’engaschar per la publicitad.
Blers uffizis e posts en vischnan-
cas e citads na pon uschia betg
vegnir occupads pli. Era la vi-
schinanza cun la vischnanca sva-
nescha e l’identificaziun cun il
lieu da domicil vegn pli difficila.
Ed i na resta savens nagut auter
che la vischnanca sto surpigliar
quai che vegneva fin ussa prestà
tras benevolat.

Bler succeda 
betg senza voluntaris

En mintga vitg e citad è la lavur
da voluntaris ina part impurtan-
ta dals servetschs publics. I dat
numerus pensums che pon be
vegnir ademplids cun agid da vo-
luntaris. Quai vala per bain in-
qual uffizi communal. Numeru-
sas uras vegnan unfridas en las
diversas uniuns culturalas e
sportivas en ils vitgs. Il medem
vala era per autras organisaziuns
privatas cun finamiras idealisti-
cas. Ins quinta che na main che

ina quarta da la populaziun sviz-
ra prestia lavur voluntaria. Senza
els na giess bler betg. La qualitad
da viver dad ina vischnanca de-
penda essenzialmain da la di-
mensiun da la lavur organisada
ed infurmativa na pajada.

Persunas che lavuran volunta-
riamain e gratuitamain en las
vischnancas na prestan betg sulet
insatge prezius. Ellas disponan
numnadamain era dad ina vasta
rait da relaziuns, enconuschien-
tschas spezialas e spiert creativ.
Igl è impurtant che las vischnan-
cas restian cunscientas da la valita
da quel engaschi voluntari. Deci-
siv èsi perquai da sa dumandar
cun tge strategias che questa la-
vur voluntaria possia vegnir pro-
movida e tge ch’igl è da far per
che questa vegnia renconuschida
adina dapli. Perquai èsi era da
muntada da sensibilisar e motivar
la giuventetgna per in tal enga-
schi sin plaun communal.

Schanzas e cunfins da 
la lavur voluntaria

Lavur voluntaria e gratuita vegn
prestada tant dal generalesser sco
d’organisaziuns privatas. Ils davos
onns èn vegnids instituids posts
d’intermediaziun per lavur da be-
nevolat. Uschia datti centers per-
suenter en citads e regiuns. Ma
era en vischnancas existan lieus da
coordinaziun per la lavur gratuita.
Era la lavur cumina – enconu-
schenta da vegl ennà tar nus –
vegn puspè reactivada. La citada
dieta vegn a s’occupar da «Trends,
schanzas e cunfins da l’engaschi
voluntari en vischnancas e ci-
tads». Ins vul eruir, nua e pertge
che questa lavur voluntaria va
enavos, ma surtut era dilucidar
pussaivladads da la promover.

En mintga vitg e citad è la lavur da voluntaris ina part impurtanta dals
servetschs publics. LQ

■ (gsc) Davent da mai dessan
trens da passagers cursar dar-
cheu sün ils binaris da largezza
normala chi collian Damal cun
Maran daspö 1906. Per il prüm
tren davent da Damal as manzu-
na dafatta la data dals 5-5-05 a las
5.55. Ils 8 marz a Schlanders pre-
schainta cuss. guv. Thomas Wid-
mann il concept final da trafic
per il Vnuost e sias valladas late-

ralas, t. o. la Val Müstair. Wid-
mann ha fingià garanti servezzans
d’apport chi dessan megldrar la
situaziun actuala. Tuor ed il
Vnuost sura, faquint fin a Danu-
der, vegnan colliats cun la viafier
a Damal, Sulden e Stielva a
Spondinig, Martell a Schlanders.
Lapro vegn la colliaziun nouva da
Damal fin a Zernez cun coinci-
denza vers Landquart, uschè chi’s

parta da Turich a las 6.30 per ri-
var a Maran a mezdi. Intant as
discuorra darcheu culs presidents
cumünals dal Vnuost, per rivar
ad ün acconsentimaint uschè lad
sco pussibel. La provinza dal Ti-
rol dal süd dess sgürar la mità da
la finanziaziun; tschai gniss dals
cumüns da la vallada.

* Funtana: «Dolomiten» (Bulsan) 
dals 17 favrer 2005, p. 39.

